
Volvemos a poñer en marcha as 
actividades relacionadas coa lectura e 
as familias, que botamos a andar no 
curso pasado.
Se lembrades tivemos un club de 
lectura, outro de escritura creativa e 
dúas conferencias (Ana Meilán e 
Cristina Novoa) que nos abriron os 
ollos ao mundo da promoción da 
lectura co@s cativ@s.
Este ano imos facer un club que 
axuntará a lectura e máis a escritura, 
xa que imos ler un fermoso libro de 
Gonzalo Moure, que nos vai ensinar a 
compoñer textos dende os máis 
pequenos (o micro-relato) ás formas 
máis acabadas e extensas (conto, 
novela).
Tamén imos ter algunha que outra charla para seguir a concienciarnos da 
importancia que ten a promoción da lectura para o desenvolvemento da 
rapazada. Para iso comezamos cun obradoiro para a lectura de contos a 
cargo de Manuel Caramés, director do grupo de teatro Gargallada, e que 
xa nos acompañou hai uns anos nun obradoiro de características 
similares e do que tod@s gardamos un bo recordo.
Por outra banda estamos a pensar en organizar pequenos obradoiros 
para as familias nos que traballemos con distintas aplicacións (genial.ly, 
canvas...) e mesmo aprendamos os pasos para realizar un traballo de 
investigación. A finalidade é que cando teñamos que botarlle unha man 
ás fill@s teñamos os recursos necesarios para elo.

O reto de Dinobot



Procedemento:
● Únense todas as palliñas pola 

parte flexible con celo, agás 
unha que quedará libre para 
facer o polegar

● Dobramos o polegar e cortamos 
as palliñas á nosa medida

● Facemos uns cortes nas pallas 
para simular os cotobelos e que 
a man robótica se dobre

● Metemos polo interior de cada 
palliña unha corda e facemos un 
nó no extremo e pegamos cun 
pouco de silicona

● Agora comprobamos que ao tirar 
da corda os dedos se moven.

Reto Fuchiqueiro
Imos realizar unha man robótica moi simple, pero moi 
interesante.
Materiais:
Palliñas de refresco Tesoiras
Cordel fino Celo
Pistola de silicona

